
GARAPENAREN BIGARREN ASTEA (8-13 egunak) 

 

1. GARAPENAREN 8. EGUNA 

Garapenaren bigarren astean gertatzen den prozesurik garrantzitsuena, enbrioblastoan, bi 

orriko ernetze diskoaren eraketa (disko germinatiboa) da. Hortik sortuko dira enbrioiaren 

sistema guztietako organoen zelulak. Egitura hau laua da eta bi zelula orriz osatuta dago. 

Prozesu hau batzutan garapenaren 6. egunean ere gerta daiteke. 

Blastozistoa partzialki sartuta dago amaren endometrioan eta egun honetan aldaketa asko 

ematen dira enbrioblastoan zein trofoblastoan. Normalean, blastozistoan bi mutur desberdin 

bereizten dira: mutur enbrionarioa (alde horretan enbrioblastoa kokatzen da) eta mutur ab 

enbrionarioa (kontrako muturra). 

➔ Trofoblastoan hasieran berdinak ziren zeluletatik bi motatako zelula ezberdinak 

agertzen dira. 

◆ Alde batetik, nukleo bakarreko zelulez osatutako zelula geruza bat eratzen da, 

zitotrofoblastoa deritzona eta hura osatzen duten zelulak zelula 

zitotrofoblastikoak dira. 

◆ Bestalde, beste zelula geruza bat sortzen da eta hau nukleo ugariko zelula 

magma bat sinzitiotrofoblasto izenarekin, eta zelulei zelula 

sinzitiotrofoblastikoak esaten zaie. Zelula hauen mintzak ez dira ondo 

bereizten, desagertzera iritsiz (magma sortuz). 

Garapen hau hasieran blastoziztoaren enbrioi muturean ematen da. 

*Koloreek irudian agertzen diren koloreak proiektatzen dituzte* 

➔ Enbrioblastoan ere hasierako zelula guztiak berdinak izan arren, 8. egunean 

enbrioblasto zeluletatik bi zelula mota desberdin agertzen dira. Hauek lauak diren 

zelula geruzak osatzen dituzte, bata bestearen aldamenean, bi orriko ernetze diskoa 

osatzen dute. Sortzen diren bi zelula motak: 

◆ Zelula hipoblastikoak → zelula lau eta txikiak dira eta osatzen duten zelula 

geruza hipoblastoa da. Blastozelearekin kontaktuan daude. 

◆ Zelula epiblastikoak → zelula altuagoak eta zilindrikoak dira eta sortzen duten 

zelula geruza epiblastoa da. 

 

Zelula epiblastikoen artean barrunbe txiki bat agertzen da amnios barrunbea edo barrunbe 

ammniotikoa deritzona. Barrunbearen paretan amnioblasto izeneko zelula batzuk daude, 

zeinak kontaktuak dauden zelula zitotrofoblastikoekin. 

8. egunerako blastozistoa endometrioan gero eta barrurago sartuta dago eta enbrioblastoan 

bi orriko ernetze diskoa eratu da. Bertan, epiblastoa amnios barrunearen behealdean egongo 

da eta hipoblastoa  blastozelearen goiko aldean. 

Bestalde, endometrioan odol hodi asko daude eta bertatik irtetzen den likidoa 

endometrioko zelulen artean metatzen da. Gainera, endometrioan dauden guruinek 

glikogenoa, glukogenoa eta mukia jariatzen dute. 

2. GARAPENAREN 9. EGUNA 

Blastozistoa gero eta barrurago sartuta dago amaren endometrioan, baina oraindik 

endometrioaren epitelioko zauritxoan (bertatik blastozistoa abiratu egin da) fibrinazko 

koagulo bat ikusten da. 

Aldaketei dagokienez: 

- Alde batetik, sinzitiotrofoblastoko (nukleo ugariko zelula magma) zelulen artean 

barrunbe txikitxoak agertzen dira, handituz doazeak, lakuak izenarekin. Arrazoi honengatik, 

prozesu hau prozesu edo garai lakunarra izena du eta blastozistoaren enbrioi muturrean 

ematen da batez ere. 

- Bestalde, mutur ab enbrionarioan, ernetze diskoaren zelula hipoblastikoetatik zelula 

geruza mehe bat agertzen da. Zelula berri hauek zitotrofoblastoaren barruko aurpegia 

estaltzen dute, Heuser-en mintza edo mintz exozelomikoa eratuz. Mintz honen 

agerpenarekin blastozeleak hasierako bitelo zaku edo barrunbe exozelomiko izena hartzen 

du. Sortu berri den espazioa ernetze diskoaren zelula hipoblastikoek eta mintz exozelomikoek 

inguratzen dute. 

 

3. GARAPENAREN 11. ETA 12. EGUNAK 

Dagoeneko blastozistoa ia guztiz sartuta dago amaren endometrioan nahiz eta momentuz 

endometrioaren epitelioan fibrinazko kuagulo txiki bat ikusi oraindik endometrioaren 

epitelioak ez duelako bere aurreko egitura berreskuratu. Blastozistoaren abiratze puntuak 

endometrioaren paretan goragune txiki bat eragiten du. 

Sinzitiotrofoblastoan dauden lakuak handitzen eta haien artean kontaktuan jartzen hasten 

dira laku sare bat sortuz. 

Gainera, sinzitiotrofoblastoko zelula batzuk amaren endometrioan gero eta barrurago 

sartzen dira eta, ondorioz, trofoblastoak endometrioan dauden odol-hodietako paretak 

urratzen eta apurtzen ditu. Odol hodi horiek momentu honetan nahiko handiak izaten dira 

eta sinusoideak dute izena. Urraketen ondorioz, amaren odol hodi horietan dagoen odola 

sinzitiotrofoblastoko laku sarearekin komunikatzen da. Prozesu honi hasierako zirkulazio 

utero-plazentarioa deritzo. 

Gainera, 11 eta 12 egunetan hasierako bitelo zakuaren paretako zeluletatik zelula berriak 

sortzen dira, enbrioi kanpoko mesodermoa eratuz. Honek, batetik, guztiz estaltzen du 

zitotrofoblastoaren barruko azalera eta bestetik, amnios barrunbearen eta hasierako bitelo 

zakuaren artean kokatzen da. 

Enbrioi kanpoko zelulen artean barrunbeak agertzen dira eta hauek poliki haien artean 

fusionatzen dira tamaina handiagoko beste barrunbe bat sortuz: enbrioi kanpoko barrunbea 

edo korion barrunbea. Barrunbe honen agerpenarekin enbrioi kanpoko mesodermoak 

zitotrofoblastoaren barruko azalera estaltzen du baita amnios barrunbea inguratu eta 

hasierako bitelo zakua ere. Gainera, zitotrofoblastoaren barruko aurpegiaren artean eta 

amnios barrunbearen eta bitelio sakuaren artean enbrioi kanpoko mesodermoz osatutako 

leku bat geratzen da, finkapen pedikulua izena duena, non zilbor-hestea garatuko den. 

Normalean, enbrioi kanpoko mesodermoan bi zati desberdintzen dira: alde batetik, enbrioi 

kanpoko mesodermoko paretako orri bat (orri somatikoa) dago, zeinak zitotrofoblastoaren 

barruko aurpegiaren azalera eta amnios inguruan kokatzen diren enbrioi kanpoko 

mesodermoko zelulak estaltzen dituen; 

bestalde, enbrioi kanpoko mesodermoaren 

errai orria (orri esplaknikoa) dago. Azken 

honek, hasierako bitelo zakuaren pareta 

estaltzen du eta enbrioi kanpoko 

mesodermoko zelulek osatzen dute. Nahiz 

eta bi zati hauek jarraiak izan, 

kokapenaren arabera izen desberdinak 

hartzen dituzte. 

11 eta 12 egunetan, bi orriko ernetze diskoaren hazkuntzak jarraitzen du, baina 

trofoblastoak eduki duen hazkuntzarekin konparatuz motelagoa da. 

Amaren endometrioari dagokionez, erreakzio bat ematen da: desidua erreakzioa.Bertako 

zelulak itxuraz aldatzen hasten dira, poliedriko bihurtzen, bai eta glukogeno eta lipidoa 

metatzen ere. Gainera haien artean odol hodietatik irtendako likidoa metatzen hasten da 

endometrioa edematoso bihurtuz. Hasieran abiratze eskualdean ikus daiteke erreakzioa 

baina ondoren hedatu egiten da endometrio osora. 

4. GARAPENAREN 13. EGUNA 

13. egunean jada blastozistoa guztiz sartuta dago amaren endometrioan. Egun honetan, 

batzuetan odol jario bat gerta daiteke, ez da nahastu behar ziklo obarikoetan gertatzen den 

odol jarioekin. Odol jario honen kausa, endometriotik sinzitiotrofoblastora odol fluxu 

handiagoa iristen dela da. 

Egun honetan trofoblastoan biloxka primarioak agertzen dira. Zitotrofoblastoaren zelulak 

erreplikatzen hasten dira eta horren ondorioz barruko zelula trofoblastikoak sartzen dira 

sinzitiotrofoblastoan. Biloxka hauetan zeharkako mozketa bat eginez gero, erdigunean zelula 

zitotrofoblastikoak eta inguruan sinsitiotrofoblastoa ikus daiteke 

Hasierako bitelio sakuan beste prozesu bat gertatzen da: ernetze diskoaren hipoblasto zelula 

geruzatik beste zelula populazio bat agertzen da. Hauek hasierako bitelo zakuaren barruko 

azalera estaltzen dute eta hasierako bitelo zakua behin-betiko bitelo zaku edo bitelo zaku 

sekundarioa bihurtzen da. Saku hau gero eta txikiagoa egiten da. 

Egun honetan korion 

barrunbearen tamaina asko 

handitzen da. Zitoaren barruko 

azalera estaltzen duten enbrioi 

kanpoko mesosdermoko korion 

plaka izena hartzen dute. 

 

 

 

 

 

 

Abiratze prozesua normalean umetokiko gorputzaren atzeko eta aurreko paretetan ematen 

den arren, umetokitik kanpo gerta daiteke, anpuluan, tronpan, obulutegiaren azaleran edota 

barrunbe peritonealeann: mesenerioan edo zaku-hondo rektouterinoan (hondeste eta 

umetokiaren arteko gunea da eta ohikoena bertan abiratzea da). Azken kasu honetan Douglas 

sakua eratzen da. 

